
SECRETARÍA XERAL
Expt: 2024 CO141-002

Este concello ten concedida unha subvención da Axencia Galega de Desenvolvemento 
Rural, por importe de 45.991,00 euros, con cargo ó Plan de mellora de camiños municipais 
de acceso a parcelas agrícolas 2024-2025, con destino ó financiamento da obra de 
“Mantemento e mellora da estrada de acceso a Pastoriza. Fase I”.

Aos efectos previstos no artigo 28 da Lei 9/2017, de 8 de novembro, de Contratos do Sector 
Público (LCSP), en relación co artigo 116 do citado texto legal, xustifícase a necesidade de 
acudir ó contrato administrativo de obras, previsto no artigo 13 LCSP, en relación co Anexo I 
da devandita norma, en base á insuficiencia de medios persoais e materiais propios deste 
concello para levar a cabo dita actuación. 

Segundo o art. 25.2.d) da Lei 7/1985, de Bases de Réxime Local (LRBRL), os concellos teñen 
competencia propia sobre a infraestrutura viaria e outros equipamentos da súa 
titularidade. 

Así mesmo, o art. 80.2.d) da Lei 5/1997, de Administración Local de Galicia (LALGA) sinala 
que os municipios teñen competencia propia sobre a pavimentación de vías públicas 
urbanas e conservación de camiños e vías rurais. 

Á vista das devanditas competencias e non contando esta administración con medios 
propios suficientes e idóneos para o desenvolvemento das actuacións obxecto do presente 
contrato, cualificado polo arquitecto técnico municipal como contrato de obras, cómpre 
recorrer a medios externos mediante os mecanismos de contratación pública previstos na 
normativa de aplicación. 

O obxecto do contrato é a execución de obras de mantemento e mellora do camiño co 
código 1C.1.0049 no acceso dende a estrada PO-313 ao lugar de Pastoriza, pertencente á 
parroquia de Ardán, no Concello de Marín. Efectuarase, así mesmo, a limpeza e roce de 
marxes, limpeza, apertura e amaño puntual de cunetas, execución de pasos salvacunetas, 
etc., o que contribuirá a un desaugamento máis eficaz da escorrentía superficial nos 
camiños obxecto do proxecto, aportando sostibilidade á mesma. Todas as actuacións do 
proxecto teñen carácter superficial, polo que se prevé que non exista afectación de servizos 
tales como accesos, saneamento, abastecemento, telecomunicacións, enerxía ou 
iluminación pública.

A necesidade da execución da obra vén dada pola conveniencia de realizar obras de 
rehabilitación do firme e mellora do drenaxe da plataforma da vía do camiño co código 
1C.1:0049, no acceso dende a estrada PO-313 ao lugar de Pastoriza, pertencente a parroquia 
de Ardán, no Concello de Marín, contemplando unha superficie de 1.565 m2.

O proxecto técnico que define as obras a executar, asinado polo enxeñeiro  industrial Íñigo 
Carrasco Gago, conta cun orzamento base de licitación, sen IVE, de 45.987,92 euros 
(55.645,38 euros, IVE incluído), foi aprobado por acordo da Xunta de Goberno Local de data 
20/05/2024, previa acreditación do cumprimento da lexislación urbanística e sectorial, nos 

termos do o artigo 35 da Lei 2/2016, artigo 18 (artigo 110 da LOUGA (artigo 96 da Lei 2/2016, 
do solo de Galicia) e 223 e seguintes do Regulamento da Lei 2/2016 (Decreto 143/2016). 

Entre a documentación preparatoria do contrato consta incorporada a preceptiva 
memoria xustificativa da necesidade da contratación, confeccionada polos servizos 
técnicos municipais, coa cal se dá cumprimento ó disposto no artigo 116.4 da LCSP, 
quedando xustificados adecuadamente todas as epígrafes do citado artigo. 

Polo exposto, esta Alcaldía, no uso das atribucións que lle confire o artigo 21.1.o) LRBRL, 
RESOLVE:

Primeiro. Iniciar a tramitación do expediente de contratación, mediante procedemento 
aberto simplificado, modalidade abreviada, das obras de “Mantemento e mellora da 
estrada de acceso a Pastoriza – Fase I”.

Segundo. Que se incorpore ao expediente o pertinente prego de cláusulas administrativas 
particulares que haberá de rexer na posterior licitación, así como o preceptivo informe 
xurídico, o certificado de existencia de crédito e a fiscalización previa da Intervención 
municipal.

Terceiro. Publicar o presente acordo no perfil do contratante desta Administración, aos 
efectos previstos no artigo 116.1 da Lei 9/2017, de 8 de novembro, de Contratos do Sector 
Público.

Así o dispón a señora Alcaldesa do que esta Secretaría dá fe, en Marín na data da 
sinatura electrónica.

DOCUMENTO ASINADO ELECTRONICAMENTE

